
Bersamaan

DIKELUARKAN OLEH:
JABATAN HAL EHWAL AGAMA

TERENGGANU

PERINGATAN:

Adalah diingatkan bahawa sebarang penambahan dan
pemindaan terhadap isi kandungan teks khutbah yang
telah disediakan oleh Jabatan Hal Ehwal Agama
Terengganu adalah DILARANG.

Khatib yang bertugas hendaklah menyemak kembali
RUKUN, AYAT AL-QURAN dan helaian muka surat yang
diterima. Pastikan teks dibaca terlebih dahulu sebelum
menyampaikan khutbah.

Sidang jemaah yang dimuliakan Allah,

Bertagwalah kepada Allah s.w.t dalam melaksanakan segala apa yang

diperintahkanNya dan jauhilah dari segala apa yang dicegahNya.

Dari mimbar yang mulia ini, marilah kita menghayati khutbah bertajuk:
HAKIKAT HAMBA DALAM IBADAT KORBAN

Kita berkumpul pada hari kebesaran Aidil Adha ini, semata-mata bagi
menyatakan kesyukuran ke hadrat llahi yang menjadikan kita dalam
golongan orang Muslim yang menyerah diri kepada Allah Tuhan sekalian

alam.

Muslimin dan muslimat yang dirahmati Allah,

Korban merupakan satu bentuk ibadat yang amat besar pengertiannya
kepada seorang hamba. la merupakan tanda benarnya iman dan
penyerahan diri kepada Allah Tuhan Yang Maha Agung. Ibadat korban
memerlukan seseorang menzahirkan sifat kehambaannya yang penuh
terhadap perintah Allah SWT.

Seperti yang kita maklum, pensyariatan ibadat korban berkait rapat dengan
peristiwva ujian yang dihadapi oleh Nabi Ibrahim dan Nabi Ismail a.s.
Bayangkan betapa cekalnya hati Nabi Ibrahim ketika menerima wahyu untuk
menyembelih anaknya Nabi Ismail a.s. tanpa sedikit pun teragak-agak
dalam melaksanakan perintah Allah.

Peristiwa ini dirakamkan oleh Allah SWT dalam surah al-Soffat, ayat 103-
107:

Maksudnya: Setelah keduanya berserah bulat-bulat (menjunjung perintah
Allah itu), dan Nabi Ibrahim merebahkan anaknya dengan meletakkan
iringan mukanya di atas tompok tanah, (Kami sifatkan Ibrahim - dengan
kesungguhan azamnya itu telah menjalankan perintah Kami), Serta Kami
menyerunya: "Wahai Ibrahim! "Engkau telah menyempurnakan maksud

mimpi yang engkau lihat itu". Demikianlah sebenarnya Kami membalas
3



orang-orang yang berusaha mengerjakan kebaikan. Sesungguhnya perintah
ini adalah satu ujian yang nyata; Dan Kami tebus anaknya itu dengan seekor

binatang sembelihan yang besar..

Sidang jemaah sekalian,

Hakikatnya Allah SWT tidak berharap kepada sembelihan itu sedikit pun,
namun Dia ingin menguji dan menjadikan seseorang itu hamba Allah yang
benar-benar yakin kepada-Nya.

Setiap kesenangan atau musibah yang menimpa hendaklah diterima
dengan hati yang tunduk kepada ketentuan Allah yang penuh hikmah. Inilah
ciri orang mukmin yang dijanjikan Allah mendapat kebaikan sama ada ketika

kesenangan atau pun musibah. Sabda Rasulullah SAW:

Maksudnya: Sangat hebat sifat orang beriman, semua keadaannya adalah
baik baginya, dan ini tidak didapati pada selain orang beriman. Jika dia
mendapat kesenangan, dia bersyukur dan syukur itu baik baginya. Jika dia
ditimpa kesusahan, dia bersabar dan sabar itu baik baginya.

(Hadis riwayat Muslim)

Muslimin dan muslimat yang dirahmati Allah sekalian,

Bersempena dengan Aidil Adha ini, khatib juga ingin memperingatkan
beberapa perkara yang berkaitan adab dan sunnah pada hari kebesaran ini,
antaranya:

Pertama: Pastikan ibadat korban dilakukan dengan sempurna syaratnya
agar ia menjadi sah sebagai korban. Antaranya ialah menyedekahkan
sebahagian daripada daging korban kepada fakir miskin. Begitu juga setiap
bahagian korban hendaklah diniatkan di atas satu penama sahaja, tidak

boleh bergabung niat pada satu bahagian.

Kedua: Tidak boleh menjadikan bahagian korban sebagai upah kepada

penyembelih, bahkan hendaklah diberikan upah yang berasingan.

Ketiga: Korban yang dinazarkan tidak boleh dimakan sedikit pun oleh orang
yang bernazar dan ahli keluarganya yang di bawah tanggungannya.
Keempat: Sunat untuk bertakbir selepas setiap solat, sama ada solat fardu
atau sunat bermula daripada Subuh hari 9 zulhijjah sehingga Asar hari 13
Zulhijjah.

Sidang jemaah yang dimuliakan Allah,

Mengakhiri khutbah, marilah kita sama-sama mengambil peluang untuk
menghidupkan syiar berkorban pada hari yang mulia ini. Bertakbir ketika
menyembelih haiwan korban, dan sama-sama bergotong royong
menghidupkan semangat persaudaraan Islam. Jadikan hari yang mulia ini
sebagai asbab kepada kesatuan ummah yang dapat menjamin

kesejahteraan dan kedaulatan agama Islam di bumi yang bertuah ini.
5

Maksudnya: Daging dan darah binatang korban atau hadiah itu tidak sekali-
kali akan sampai kepada Allah, tetapi yang sampai kepadaNya ialah amal
yang ikhlas yang berdasarkan tagwa dari kamu. Demikianlah la
memudahkan binatang-binatang itu bagi kamu supaya kamu membesarkan
Allah kerana mendapat nikmat petunjukNya. Dan sampaikanlah berita
gembira (dengan balasan yang sebaik-baiknya) kepada orang-orang yang
berusaha supaya baik amalnya.
(Surah al-Hajj, 37)

Muslimin muslimat yang dimuliakan.

Marilah juga kita memperbanyakkan ucapan selawat dan salam kepada

Rasulullah SAW sebagaimana firman Allah dalam surah al-Ahzab ayat 56:

Ya Allah, Ya Rahman, Ya Rahim.

Perbaikilah hubungan di antara kami dengan penuh kasih sayang.
Anugerahkanlah kepada kami kesihatan dan keafiatan. Kurniakanlah
kepada kami nikmat keamanan, keselamatan dan kesejahteraan yang
berterusan. Lindungilah kami daripada segala keburukan dan keaiban.
Hindarkanlah kami daripada sebarang bentuk kemungkaran dan

kemaksiatan .

Ya Allah,

Limpahkanlah dalam kehidupan keluarga kami ketenangan dan
kebahagiaan. Semaikanlah semangat muafakat dalam kejiranan dan garyah
kami. Suburkanlah para belia dan remaja kami jiwa yang mantap, iman yang
teguh, ilmu yang bermanfaat, akhlak yang mulia, hormat-menghormati dan
mengamalkan nilai-nilai murni dalam kehidupan. Jauhkanlah mereka
daripada perkara-perkara yang boleh menjatuhkan maruah diri, keluarga

dan negara .

Ya Allah ,

Kami pohon kehadrat-Mu agar mantapkanlah pegangan kami menurut
ajaran Ahli Sunnah Waljamaah dan peliharalah kami daripada amalan dan
akidah yang menyeleweng dan sesat. Bukakanlah hati kami untuk istigamah
melaksanakan perintah-Mu dengan terbaik terutamanya mendirikan solat
fardu lima waktu, menunaikan zakat dan kefarduan yang lain. Berkatilah
hidup golongan yang melaksanakan zakat dan menyayangi fakir miskin
serta mereka yang menginfakkan harta untuk pembangunan umat Islam

Terengganu dengan ganjaran pahala yang berganda .



Demikian juga Ya Allah, tambah dan luaskanlah rezeki orang yang
mewakafkan hartanya. Terimalah wakaf mereka dengan ganjaran pahala

yang berkekalan hingga ke hari akhirat.

Ya Allah ,

Engkaulah Tuhan yang Maha Berkuasa. Kami bersyukur kehadrat-Mu yang
telah mengurniakan kepada kami rahmat dan nikmat, sehingga kami dapat
meneruskan usaha ke arah memperkukuhkan negara umat Islam khususnya
di negeri Terengganu, sebagai sebuah negeri yang aman damai, maju lagi
diberkati. Bukakanlah pintu-pintu rezeki dari segala penjuru. Jaukanlah
negeri kami ini dan negara umat Islam seluruhnya daripada segala

malapetaka, musibah dan apa jua kemurkaan-Mu. Amin ,

